ՀԻՄՆԱՎՈՐՈՒՄ
«Անշարժ գույք հետ վերցնելու, ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
[bookmark: _Hlk201933124][bookmark: _Hlk187245181][bookmark: _Hlk203038421]	ՀՀ շրջակա միջավայրի նախարարությունը գրությամբ հայտնել է, որ Մարզ Կոտայք, համայնք Չարենցավան գյուղ Արզական Անտառային փողոց 29/6 հողամաս հասցեում գտնվող անշարժ գույքի վկայականի և ազգային գեոպորտալի maparmenia.am էլեկտրոնային հարթակի տեղեկատվության համաձայն` 07-015-0343-0004 կադաստրային ծածկագրով, 4.4986 հա ընդհանուր մակերեսով հողամասը հանդիսանում է հատուկ պահպանվող տարածքների նպատակային նշանակության հանգստի համար նախատեսված գործառնական նշանակության պետական սեփականության հողամաս։ 07-015-0343-0004 կադաստրային ծածկագրով, 4.4986 հա ընդհանուր մակերեսով հողամասը հանդիսանում է արժեքավոր էկոհամակարգ, քանի որ այն անտառածածկ է և սահմակից ՀՍՍՀ մինիստրների սովետի 1971 թվականի ապրիլի 9-ի № 212 կարգադրությամբ ստեղծված «Արզաքան-Մեղրաձոր» պետական արգելավայրին:
	Կառավարության 2021 թվականի ապրիլի 22-ի «Փարիզյան համաձայնագրի ներքո Հայաստանի Հանրապետության 2021-2030 թվականների ազգային մակարդակով սահմանված գործողությունները հաստատելու մասին» N 610-Լ որոշմամբ պետության ստանձնած պարտավորության համաձայն՝ կապված անտառածածկի ավելացման հետ (մինչև 2030 թվականն անտառային տարածքը հասցնել Հայաստանի Հանրապետության տարածքի 12.9 %-ի չափով՝ ներկայիս՝ 11.2 %-ի փոխարեն):
	ՄԱԿ-ի «Կենսաբանական բազմազանության մասին» կոնվենցիայի  2022 թվականի 15-րդ հանրագումարին (CBD COP-15) ընդունված Կունմինգ-Մոնրեալ Գլոբալ կենսաբազմազանության շրջանակի (Kunming-Montreal Global Biodiversity Framework, GBF) 3-րդ թիրախի համաձայն՝ անհրաժեշտ է մինչև 2030 թվականը պաշտպանել և արդյունավետորեն կառավարել երկրի և ծովի առնվազն 30 տոկոս արժեքավոր տարածքները, մասնավորապես՝ կենսաբազմազանության և էկոհամակարգային ծառայությունների համար նշանակալի վայրերը։
[bookmark: _Hlk203043239]	Հաշվի առնելով ՄԱԿ-ի «Կենսաբանական բազմազանության մասին կոնվենցիայի» ներքո և Կառավարության 2021 թվականի ապրիլի 22-ի «Փարիզյան համաձայնագրի ներքո Հայաստանի Հանրապետության 2021-2030 թվականների ազգային մակարդակով սահմանված գործողությունները հաստատելու մասին» N 610-Լ որոշմամբ պետության կողմից ստանձնած պարտավորությունների կատարման անհրաժեշտությունը՝ առաջարկում եմ վերոնշյալ հողամասն ամրացնել շրջակա միջավայրի նախարարության «Հայանտառ» ՊՈԱԿ-ին, որպես «Արզաքան-Մեղրաձոր» պետական արգելավայրի մաս, վերջինիս գործառնական նշանակությունը հանգստի համար նախատեսվածից փոխադրելով բնապահպանականի՝ Հողային օրենսգրքին և «Բնության հատուկ պահպանվող տարածքների մասին» օրենքին համահունչ։
[bookmark: _Hlk202952563]	Հաշվի առնելով ՀՀ շրջակա միջավայրի նախարարության դիրքորոշումը՝ ՀՀ ՏԿԵՆ պետական գույքի կառավարման կոմիտեն (այսուհետ՝ Կոմիտե) մշակել է «Անշարժ գույք հետ վերցնելու, ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը ՀՀ կառավարության որոշման նախագիծը, որով առաջարկվում է Հայաստանի Հանրապետության սեփականությունը հանդիսացող Մարզ Կոտայք, համայնք Չարենցավան գյուղ Արզական Անտառային փողոց 29/6 հողամաս հասցեում գտնվող 4.4986 հա ընդհանուր մակերեսով հողամասը հետ վերցնել Կոմիտեից ամրացնել ՀՀ շրջակա միջավայրի նախարարությանը և ամրացնել անհատույց օգտագործման իրավունքով  «Հայանտառ» ՊՈԱԿ-ին։
	«Անշարժ գույք հետ վերցնելու, ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։ 
